
Unidad Coordinadora para el Gobierno Abierto y Servicio a la Ciudadanía

Ministerio de Ambiente awiri Desarrollo Sostenible neykri, ema entidad 
pinnazey nari amukanun’nuga ni, rey’ rebonungwa’si wasayun nuga, inu yow 
kwey zoyaki nuga jinazey nari emi yow Colombia, awiri emari  inu eigwi unkwasi 
zueykwasi, du warunhey, du chwey, du unzakusi zueykwasi, du awi, 
mikuyunuyukin amukanun’gwasi awiri du unkamukanun’gwasi zueykwasi 
wasayun nuga ni,  ema inu yow kwey zoyaki nuga jina eygwi unkwasukwi nanun 
nugeyka jina: kun, je, ananugwa, emi yow kwey zoyaki nuga jina; eymari tanu 
mezari iba zueykwey nanungwasi,  tanu mezari  gunty yowkuchu kwukwasi 
awiri zeyzey wamu unkusi zueykwey nikungwasi.    

Paperi pinna
iku du nunai
awari zueykwa’si
zakachosuya

Manunkari nunai kinki nari agamukanun nuka junin: dikin riwari, du riwari,
ingwi azunai iyuno mezari, munu unkuriwari awiri iku diwun achu nari



1)  Du nunai niwi’agachwiza ni awiri iku azuna nari iyuno 
niwi’agawariza ni.
2) Gwamu nunkusisizay ni, awun meyunin ta’: asai kwa paperi’se 
a’sa awi neki, aukwi nanun’nuga jina’se ta’kinkiri aukwi gunty nariza 
ni, internet’se ta’ kwa correo zu Entidad’se ta pari’, awa meyunundy 
binzari neki aukwi nariza ni nikuya jina nikun nuku nenunky, 
ayeigwi gakunamu migakawa awagwi awiri a’nawi nanukwa’si 
gakunamu’sin mingunamukwuma ukumeyza ni, ema iwa 
waseykumun nuga si nanunkinkiri.
3) jwasi, chow chwey paperi kwun nuga jina winugunsi neyka, 
gwamu ujwua neki nunkusisana azi kawi zuin’nuko mezari 
zasisukwi nariza ni awiri paperi neki nanun’nuga jina mewekuma 
awiza ni, bema neki unkusisa meyunundy.
4) Chow chwey paperi kwun nuga jina, gakunamu migakawa awiza 
ni migunchona awa yuna jina, pinnazey nari paperi’se awiri archivu 
a’nisi nakun nuga jina, contitución’se awiri rey’se ayei zakachosun 
nuga name.
5) Munu gakunamu nipariri awiri gwamu nunkusisuyari kwa mezari 
kinki michukumey zoriza nani, jwia uyazey anikwuyaba.
6) Nunai kinki min’anosi zoriza nani awiri iku iyuna gucha inu inuku 
neyka nunkuri sanusi nariza ni, gumusinu nenunki, cheyrwa, a’mía, 
kwima nikun’nuga, a´mia mu neyka jina awiri achuna neyka, awiri 
pinna umun wakin azari zoya jina, articulo 13 zu contitución 
politica’se zakachosun nugeyka’zey nari.
7) Ema nikuya jina awiri eymi winunkunari zoya jinari sakuku, gugin 
kinki inu unchun’hi zuingwasiri miwi keykumeyzay ni.
8) Unkwungwa paperi gawi awiri amukanukwi neyka chusi, kwa 
ujwa paperi yun meyuna chuzun’hasukwey neyka minzagunamusa 
awumgwa dunariza ni, emi sakuku kunari dumari zuin’nugaba 

MA IKU GUNUN’NERI EMA 
AUKWIWIKUNUN’NI:

MA IKU GUNUN’NERI EMA 
AUKWA MIWIKAWIN:

arun’ha mikawanun’gwasi; uya zusakuku’sey ey azunai iyun izun 
awungwasi, awiri eykinki kwuyun izun angwasi kuyuna ungery, 
uyari eymey kawi paperi mikuchukwumuyun unyun’gwasi, 
ukumun nuna’siri.
9) Bema ujwua neki Constitución Politica’se zakachosuya.

1) Contitución awiri rey´se anikwuya jina unchun’hey.
2) Du nunai kinki inuri warunheyri zakachosukwa, unigabari um 
ungwi ke anun’kusi au’ nanukwa, nanundy anaukwaba kwa 
gakunam usin nuzagunam usuyaba, nunai kinki ni mezary 
wasaykwa, inuri ey kinki uwin mezari zakachosi, nanundy paperi 
nabari rigasay nari zakachosi awiri ikuri chowchu kunakun 
gwasukwi asai nanukwa, ujwa eymey yukwi neyka jina yu nanukwa.
3) Aukwi niwikunun’na jina achuna aukwa, awiri gwamu 
nunkusisingeri aukwi kau ni mezun’na umungwi ga’su nanukwa.
4) Du du amasaykwa bunachu nikun’nuga jina amukanun nuga 
pinnazey nari.
5) Fila’ri anosi zueykwa kwa turnu unge nukawin ey mezanundy 
pinnazey nari ey kwuyun.
6) Inuri chow chwukwa awiri miwikamukanungwasi bun’na jina, 
eymari miwi tanu wimezari kwa du wimezari nanungwasi 
nanunuga name.
7) Nunai kinki kawi gakunamu unwesi zueykwa paperise 
kuchunungwasi, nanundy/kwa azki zari zuinnuga sinamusin 
unkrigunsi ananun’nugaba

AUKWI NIWIKUNUN’NA JINA 
AUKWA NIWIKAWUN NUGA JINA



1) Gwamu unkusisa meyunundy kwa inu mikuyunun nukundy  diwun diwvn canal kwun nugin, emi ta’ aukwi nariza ni, kwa ujwa’i ta’ 
Ministerio de Ambiente awiri Desarrollo Sostenible neyka’se awungwasana nanunkinkiri ikinkuma awiza ni.
2) Inu nunkawiza awiri min achwizari Ministerio de Ambiente awiri Desarrollo Sostenible’ri aregaru uwa ni awiri inu ujwa 
mingunamusiza kuyunuya neki nanu ni. 
3) Gwamu nunkusisi nungeri ema juna zakachosi aukwa: sakuku zakinuga ga’ nukugasun nugazey, azi kinki mezari no,  kra awiri 
kokokin. Uyaba aninusiri kumamu awesuya jina. Gwamu sisuya zu zakinuga yow a’nisi, awiri bema paperi kununa nundy kutwinusi, 
número awiri bema jumari no. Awiri Beku kwuya no, celular’ zey número, bemunka pari iyo awiri bemi kwuyeku zano. Eymainri umun 
munu gakunamu awekwumungwasiri correo a’sagwi aukwa. Documentu kra zoriza ni ma inu juna na’ba eymi nani, gugin kinki no 
mezun awi gasukwa. Unayuri firma anipa aukwa aukwi mikunungeri (asamu migunku kinki nungeri huella ipasukwi nariza ni). 

TÉLEFONO’ JINASE TA’ PARI

Rimasayukwasiri internet zu Ministerio’se ta’ 
aukwi nariza ni, emita pari: https//acortar.ll 

Lune pari Vierne’kin anikun nuga ni, murogwi 
8:00 pari 4:00 sinku’kin, sigin zunukin.

UNKASI RIMASAY MINISTERIO ZU INTERNET’SE TA’ PARI

Emitari Lune pari Vierne’kin murogwi 8:00 pari 4:00 sinkukin.
P.Q.R.S.D: info@minambiente.gov.co
Rey’se kutu anusi nakun nuga jina ga’í kinkumun nuga: 
procesosjudiciales@minambiente.gov.co
Inu du unchun’ú nari anakun nuga ga yeika: 
soytransparente@minambiente.gov.co
Gwamu sikwumuya awiri dumari zuin’nuga jina Vital: 
vital@minambiente.gov.co

CORREO ELÉCTONICO KWUN’NUGA JINASE TA’ 

Emitari min’anosi awiri inu nikamu niwikununa 
no jwasun gwakugwi neyka ni, awiri miwi’zey azi 
awi paperi dumukwumun nuga no, iku jina inu 
kuyunun nungeri kwa kinki azari nanungwasi. 

Ey’angwasiri Lune pari Vierne’kin anikun nuga ni, 
murogwi 8:00 pari 4:00 sinku’kin, sigin zunukin, 

uyabari carrera 13 No. 37-38 zunani.

UMUTA NARI RIMASAY 

Emitari min’anosi awiri zagunamukwumuya 
a’suya jinazey nari. Uyari Ministerio zu 

internet’se ta’ takukwi nariza ni, nanundy 
número’se ta’ kingwi pari 3102213891, Lune 

pari Vierne’kin anikun nuga ni, murogwi 8:00 
pari 4:00 sinku’kin, sigin zunukin.

WHATSAPP 

CELULAR’SE TA’

+57 313 346 36 76

Ministerio’ri  iku’sin rimasaykwi nanungwasi’ri ema juna kwasana na ni, 
pinna’sin rimasaykwi nikungwasiri:

Ventanilla’se ta’ri miwi gwamu unkusi’sun a’nuga 
i’apanun nuga ni, kwa miwezanu neyka zasisukwi, 

inu juna wimigunchona awa yuna zasisun, inu 
dukukusukwi kawin wimezuna i’apanagwi uwa 

ni, awiri inuki Ministerio’se nanun’nugeyka 
agwaku ni miwezanun’nuga jina i’apanagwi. 

Uyabari Calle 37 No 8-40, Lune pari Vierne’kin 
anikun nuga ni, murogwi 8:00 pari 4:00 sinku’kin. 

VENTANILLA’SE TA’ UYA IMU KINKI NANUN NUGEYKA

Aregaru yow Colombia zakukanukwi nariza 
ni 018000915060 awiri Bogotá’ri 3323400 
extensión jina 1015-1016-1017-1018-1020. 

Ey’angwasiri Lune pari Vierne’kin anikun 
nuga ni, murogwi 8:00 pari 4:00 sinku’kin, 

sigin zunukin.

3

RIGUNCHUN’HA U:


